Мектеп
          Адам қанша жыл өмір сүрсе де,  қандай іспен айналысса да,  өмірдегі ең ұмытылмас сәттер болып  мектепте өткізген уақыттары  шығар.  Мектеп - білім айдынындағы үлкен кеме. Осы кемеде  11 жыл бойы уақытты әр бала қызықты өткізеді. Кез-келген адам баласы мектеп табалдырығын тарыдай болып аттап, сонда 11 жыл бойы білім алып,  таудай болып шығады. Алғашқы да мектепке келіп, әрбір әріпті, санды жазып үйрену қалай қиынға соққан еді. Уақыт өте келе  бәрі өзгерді.  
        Мектеп бұл үлкен өмірге деген алғашқы қадам. Дәл осы жерде біз, өз ішкі дүниемізді ашып, үлкен дүниеге кіре бастаймыз.   Мектеп бұл білім беру ғана емес, сонымен қатар өмірді үйрететін жер. Біз бұл жерде біліммен қатар  адал болуды,  достастықты әрі,  қоғамда өмір сүруді үйренеміз. Мектептің маңыздысы, ол бізді болашақта кім болатынымызды анықтайды. Ол бізге қажетті дұрыс жолды көрсетеді. Жылдар өтіп біз есейгеннен кейін, әдетте мектептегі кезеңдерді еске алатынын боламыз. Оқытушыларымызды, сыныптастарымызды, еске алып, мектептегі күндерімізді ата-анамызға айтатын боламыз. Мектепте біз өзіміздің көп уақытымызды өткіземіз, сондықтан  мектеп біздің екінші үйіміз бола бастайды.
          Мектеп пен үй бірге қосылып бізді тәрбиелейді. Бұл жер баланы өсіріп, тәрбиелейді. Себебі мектептегі  кезеңдер мәңгілік біздің жанымызда қалады.
           Мен өзім білім алып жатырған Қарасу орта жалпы білім беретін мектебін  қайда жүрсемде ұмытпаймын. 

